
	వ్యక్తిగత కష్టసహాయత కార్యక్రమం - సాధారణ సమాచారం 

	అత్యవసర ఉపశమన చెల్లింపులు మరియు అత్యవసర పునఃస్థాపన సహాయత 
Telugu | తెలుగు


[bookmark: _ma99nbe1zb2c]ఒక భారీ అత్యవసర పరిస్థితిలో ఆర్థిక సహాయం
ఒక భారీ అత్యవసర పరిస్థితి ఇందులో ఒకటై ఉండవచ్చు:
· దావాగ్ని
· వరదలు
· తుఫాను
· భూకంపం. 
ఈ అత్యవసర పరిస్థితులు ఈ క్రింది వాటికి నష్టం కలిగించవచ్చు:
· ఇల్లు
· భవనాలు
· రహదారులు 
· చెట్లు.
మీరు నివసిస్తున్న చోట ఏదైనా భారీ అత్యవసర పరిస్థితి గనక ఏర్పడితే, విక్టోరియా ప్రభుత్వం మీకు సహాయం చేయడానికై డబ్బు ఇవ్వవచ్చు. మీరు ఈ డబ్బును తిరిగి చెల్లించాల్సిన అవసరం లేదు.
రెండు రకాల చెల్లింపులు ఉన్నాయి:
1. అత్యవసర ఉపశమన చెల్లింపు
2. అత్యవసర పునఃస్థాపన సహాయత.
అత్యవసర ఉపశమన చెల్లింపు
ఈ చెల్లింపు గనక అందుబాటులో ఉంటే మీరు దాన్ని పొందే అవకాశం ఉంది.
అత్యవసర ఉపశమన చెల్లింపు మీకు అత్యంత అవసరమైన వస్తువులకు చెల్లించడానికి సహాయపడుతుంది, ఈ క్రింది వాటితో సహా:
· ఆహారము
· దుస్తులు
· మందులు 
· వసతి. 
అత్యవసర ఉపశమన చెల్లింపులు మీ కుటుంబంలోని ప్రతి సభ్యునికి ఒక స్థిర మొత్తంపై ఆధారపడి ఉంటాయి.
మీరు ఎంత డబ్బు సంపాదిస్తారనే దాని ఆధారంగా చెల్లింపు లెక్కించబడదు.
అత్యవసర ఉపశమన చెల్లింపును ఎవరు పొందవచ్చు
ఈ క్రింద పేర్కొనబడిన పరిస్థితులలో మీరు ఈ చెల్లింపు కోసం దరఖాస్తు చేసుకోవచ్చు: 
· మీ ఇల్లు ఒక భారీ అత్యవసర పరిస్థితి వల్ల ప్రభావితమై ఉండటం
· మీరు మీ ఇంటిని వదిలి వెళ్ళవలసి రావడం, లేదా ఒక భారీ అత్యవసర పరిస్థితి కారణంగా మీ ఇంటికి తిరిగి రాలేకపోవడం
· ఆహారం లేదా వసతి వంటి వస్తువులను కొనడానికి మీకు డబ్బు అవసరమై ఉండటం.
అత్యవసర ఉపశమన చెల్లింపు కోసం దరఖాస్తు చేసుకోవడం
మీరు చెల్లింపు కోసం దరఖాస్తు చేసుకోవాల్సి ఉంటుంది. కుటుంబాలు, న్యాయబద్ధత మరియు గృహనిర్మాణ శాఖ మీ దరఖాస్తును పరిశీలిస్తుంది. మీరు చెల్లింపుకు అర్హులై ఉంటే వారు మీకు తెలియజేస్తారు.
అత్యవసర పరిస్థితిపై ఆధారపడి, అత్యవసర ఉపశమన చెల్లింపు కోసం దరఖాస్తు చేసుకోవడానికి కొన్ని విభిన్న మార్గాలు ఉండవచ్చు.
స్వయంగా
మీకు సమీపంలో అత్యవసర ఉపశమన కేంద్రం తెరిచి ఉందో లేదో మీరు www.emergency.vic.gov.au/relief లో చూడవచ్చు. ఒకవేళ ఉంటే, మీరు స్వయంగా అక్కడికి వెళ్ళవచ్చు. వీలైతే మీతో గుర్తింపు కార్డు తీసుకురండి, ఉదాహరణకు:
· డ్రైవర్ లైసెన్స్
· మెడికేర్ కార్డు
· మీ చిరునామాను చూపించే లేఖ లేదా ఏదైనా వినియోగ బిల్లు.
మీరు చేరుకున్న తర్వాత, మీరు అర్హులై ఉంటే, పరిశీలించడానికి విక్టోరియన్ ప్రభుత్వం నుండి ఎవరో ఒకరు మీతో మాట్లాడతారు. మీరు అర్హులై ఉంటే, అత్యవసర ఉపశమన చెల్లింపు కోసం దరఖాస్తు చేసుకోవడానికి వారు మీకు సహాయపడతారు.
ఆన్‌లైన్
కొన్నిసార్లు మీరు అత్యవసర ఉపశమన చెల్లింపు కోసం ఆన్‌లైన్‌లో దరఖాస్తు చేసుకోగలిగి ఉండవచ్చు. సూచనల కోసం, ఇక్కడ చూడండి: www.emergency.vic.gov.au/relief
అత్యవసర పునఃస్థాపన సహాయత
మీరు ఈ చెల్లింపును పొందగలిగే అవకాశం ఉండవచ్చు, అది అందుబాటులో ఉంటే, ఒకవేళ మీ పరిస్థితి ఇలా ఉంటే:
· ఒక భారీ అత్యవసర పరిస్థితిలో దెబ్బతిన్న మీ ఇంటిని బాగుచేయడానికి మీ దగ్గర తగినంత డబ్బు లేకపోవడం
· భవనం లేదా వస్తువుల బీమా లేకపోవడం
· దెబ్బతిని లేదా నాశనమైనందున ఇంటికి తిరిగి వెళ్ళలేకపోవడం
· ఒక భారీ అత్యవసర పరిస్థితి కారణంగా 7 రోజులకు మించి మీ ఇంటికి చేరుకోలేకపోవడం.
చెల్లింపు మొత్తం
మీరు పొందే డబ్బు మొత్తం ఈ విధమైన అంశాలపై ఆధారపడి ఉంటుంది:
· మీ ఇంట్లో నివసించే వ్యక్తుల సంఖ్య
· మీ ఇంట్లో ఎంత భాగం దెబ్బతింది
· మీరు ఎంత డబ్బు సంపాదిస్తారు.

మీరు ఈ డబ్బును ఈ క్రింది వాటికి ఉపయోగించవచ్చు:
· వేరే చోట ఉంటూ మీ ఇంటిని శుభ్రం చేసుకోవడం
· మీ ఇంటికి మరమ్మతులు
· మీ ఇంటిని పునర్నిర్మించడం
· దెబ్బతిన్న వస్తువులను మార్చుకోవడం.
ఎలా దరఖాస్తు చేసుకోవాలి
ఈ చెల్లింపుకు ఎలా దరఖాస్తు చేసుకోవాలో తెలుసుకోవడానికి:
· VicEmergency హాట్‌లైన్‌‌ని 1800 226 226 పై సంప్రదించండి (దుబాషీ కోసం 9 నొక్కండి)
· www.emergency.vic.gov.au/relief ను సందర్శించండి.
కుటుంబాలు, న్యాయబద్ధత మరియు గృహనిర్మాణ శాఖ నుండి కూడా ఎవరైనా పునఃస్థాపన చెల్లింపు కోసం దరఖాస్తు చేసుకోవడం గురించి మీతో మాట్లాడవచ్చు. వారు మీకు దరఖాస్తు చేసుకోవడానికి సహాయపడగలరు.
మీ దరఖాస్తులో భాగంగా మీరు మాకు కొన్ని పత్రాలను చూపించాల్సి ఉంటుంది. మీరు ఈ క్రింది వాటికి ఋజువు చూపించాల్సి ఉంటుంది:
· గుర్తింపు, ఉదాహరణకు, డ్రైవర్ లైసెన్స్ లేదా పాస్‌పోర్ట్
· ఆదాయం, ఉదాహరణకు, వేతన పరిచీ, లేదా సెంట్రెలింక్ చెల్లింపు సారాంశం
· బీమా స్థితి, ఉదాహరణకు, మీ బీమా కంపెనీ నుండి ఒక పత్రం
· మీ ఇంటిపై ప్రభావం, ఉదాహరణకు, దెబ్బతిన్న ఫోటోలు లేదా మరమ్మతుల అంచనాలు.
మరింత సహాయం మరియు మద్దతు
విక్టోరియా ప్రభుత్వం మరియు మీ స్థానిక మండలి మీకు ఇతర ఉపశమనం మరియు పునరుద్ధరణ సేవలను కనుగొనడంలో సహాయపడగలుగుతాయి. 
మీకు సహాయం అవసరమైతే, దయచేసి 1800 226 226 పై VicEmergency హాట్‌లైన్‌ని సంప్రదించండి. భాష్యకారు (ఇంటర్ప్రేటర్) ని కోసం 9 (తొమ్మిది) నొక్కండి 
మీరు ఉపశమనం మరియు పునరుద్ధరణ సమాచారాన్ని ఇక్కడ కనుగొనవచ్చు www.emergency.vic.gov.au/relief. మీరు మీ స్థానిక మండలి వెబ్‌సైట్ మరియు సామాజిక మాధ్యమాల పేజీలను కూడా చూసుకోవచ్చు.
వ్యక్తిగత కష్టసహాయత కార్యక్రమ సమాచారం
వ్యక్తిగత కష్టసహాయత కార్యక్రమం గురించి మరింత సమాచారం కోసం, సందర్శించండి www.services.dffh.vic.gov.au/personal-hardship-assistance-program
కీలకమైన సంప్రదింపులు
మండలి:
· మీ స్థానిక మండలి కోసం ఇక్కడ శోధించండి www.vic.gov.au/know-your-council 
VicEmergency (విక్ఎమెర్జెన్సీ):
· 1800 226 226 హాట్ లైన్ నంబరుపై సంప్రదించండి
· వెబ్సైటును సందర్శించండి www.emergency.vic.gov.au 
కుటుంబ హింస సేవలు:
· సేఫ్ స్టెప్స్ ఫ్యామిలీ వయొలెన్స్ రెస్పాన్స్ సెంటర్‌కు 1800 015 188 నంబర్‌ పై సంప్రదించండి
	ఈ పత్రాన్ని వేరే రూపంలో అందుకోవడానికి, అత్యవసర నిర్వహణ శాఖకు ఇమెయిల్ చేయండి.<emb@dffh.vic.gov.au>

